
ACORDO DE COOPERACION INTERADMINISTRATIVO ENTRE A
CONSELLERIA DE ECONOMIA, EMPREGO E INDUSTRIA, A AXENCIA
GALEGA DE INFRAESTRUTURAS, A CONSELLERIA DE MEDIO
AMBIENTE E ORDENACION DO TERRITORIO, A CONSELLERIA DO
MEDIO RURAL E A FUNDACION CIDADE DA CULTURA DE GALICIA,
PARA LEVAR A CABO A EXECUCION DA FASE Il DO BOSQUE DE
GALICIA NA CIDADE DA CULTURA DE GALICIA

MEMORIA XUSTIFICATIVA

A Directora Xerente da Fundacion Cidade da Cultura de Galicia, DECLARA:

Que esta Fundacion Cidade da Cultura de Galicia formalizou coa Conselleria de
Economia, Emprego e Industria, a Axencia Galega de Infraestruturas, a Conselleria de
Medio Ambiente e Ordenacion do Territorio e a Conselleria do Medio Rural, o
instrumento convencional arriba referido por un periodo de vixencia ata 0 21 de marzo
de 2018. Non obstante o anterior, podera prorrogarse a sta vixencia polo tempo
preciso, no caso de que as actuaciéns indicadas na clausula segunda, non puidesen ter
finalizado en dita data por causas non imputables & Fundacion Cidade da Cultura de

Galicia.

Que o instrumento convencional ten por obxecto:

Establecer as bases de colaboracion para o desenvolvemento do proxecto de
acondicionamento da zona suroeste do Bosque de Galicia (fase 2) e conexion este co
Parque da Balea, situado na contorna da Cidade da Cultura, no monte Gaias, en
Santiago de Compostela. O ambito do traballo é a zona suroeste do monte Gaiés,

comprendendo a ladeira que descende cara a Avda. Diego Bernal, e a Travesia da
Calzada do Sar, desde a zona oeste dos edificios da Cidade da Cultura de Galicia, na
que se atopa 0 Museo Centro Gaiés, o Xardin Literario e as torres Hejduk. Igualmente
se executard unha conexién dende a zona este do Bosque de Galicia (dende o miradoiro)

ata a area de lecer norte (Parque da Balea).

Que o instrumento convencional que se pretende asinar se fundamentan no seguinte:

Compre promover unha segunda fase co obxecto de fomentar o desenvolvemento do
proxecto de acondicionamento da zona suroeste do Bosque de Galicia e conexion este
co Parque da Balea. O ambito do traballo é a zona suroeste do monte Gaias,
comprendendo a ladeira que descende cara & Avda. Diego Bernal, e a Travesia da
Calzada do Sar, desde a zona oeste dos edificios da Cidade da Cultura de Galicia, na
que se atopa 0 Museo Centro Gaias, o Xardin Literario e as torres Hejduk. Inclie

conexion este do Bosque de Galicia co Parque da Balea.

Nesta segunda fase, obxecto do presente proxecto, exponse o0 acondicionamento da zona
sur da ladeira que cae cara ao val do rio Sar, cunha superficie aproximada de 9,9 Ha. Na
zona sur do monte caracterizase pola ampla ladeira de superficie irregular que cae cara
ao val do Sar, cunha lonxitude aproximada duns 700 m e pendentes comprendidas entre
0 22 e 0 26 %. Sobre o terreo ainda se poden distinguir alteraciéns da topografia que
corresponden aos antigos elementos de organizacion e parcelacion dos terreos agricolas
situados na zona inferior da saia do Monte Gaias: “cOmaros”, “socalcos”, etc. O
arborizado existente segue as lifias marcadas por estes elementos de division entre
parcelas e esta formado fundamentalmente por carballos e, en menor medida salgueiros.
A parte superior do monte, cunha capa vexetal de pouco espesor, na que en ocasions
aflora o terreo rochoso, carece de arborizado, as especies predominantes son as

herbaceas e o brezo.

Igualmente, o proxecto estard dotado dun sistema de iluminacion, que tera como
obxectivo fundamental, o de promover a inserciébn de medidas de aforro e de
racionalizacion na producion, distribucion e subministracion de enerxia que se consuma

nas luminarias a implantar.

Preténdese agora desenvolver a Fase 2 do Bosque de Galicia continuando pola ladeira

suroeste os seguintes traballos,

-arborizado, mediante a prolongacion da trama de arbores coa mesma porcentaxes de
especies (carballos, bidueiras, espifios, castifieiros) pero menos extensa, atendendo a
menor superficie afectada e ao alto numero de arbores existentes,

-construcion dun acceso principal ao Bosque que facilite o acceso peonil desde as
Brafias do Sar e, polo tanto, desde o centro histdrico da cidade de Santiago,

-construcion de sendas similares as actuais (xabre) que permitan o acceso peonil
directamente ao conxunto edificado: Museo, Xardin Literario e Torres de Hejduk,
-iluminacién das sendas, moblaxe para areas de descanso e construciéon de terraza

aproveitando as vistas sobre a cidade de Santiago.

En resumo,
-Superficie afectada 10 Ha,
-Percorrido sendas  2.020 m

-Arborizado 4.500 arbores (cifra aproximada)

Visto todo o anterior, se considera de interese publico abordar, & maior brevidade
posible, a posta en marcha deste proxecto co obxecto de crear un espazo natural Unico
para goce e desfrute da cidadania galega, no marco dunha infraestrutura de difusion
cultural, que paralelamente, promova politicas de conservacion da natureza e consumo

enerxético sostible. A execucién do proxecto do Bosque da Cidade da Cultura de

Galicia, convertera as ladeiras do Monte Gaids nun dos pulmoéns verdes de maior

extension do concello en un espazo de recreo e lecer para a cidadania galega.

Asi pois, dada a implicacion enerxética do proxecto, asi como as implicacions
medioambientais e de conservacion da natureza, a repercusion no ordenamento do solo
e infraestruturas, e nas politicas forestais e de montes, as Consellerias de Economia,
Emprego e Industria, Conselleria de Infraestruturas e Vivenda, Conselleria de Medio
Ambiente e Ordenacion do Territorio e da Conselleria do Medio Rural e a Fundacion
Cidade da Cultura, como titular do complexo e adscrita a Conselleria de Cultura,
Educacion e Ordenacion Universitaria, manifestan a sta vontade de colaborar no

desenvolvemento deste proxecto.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracion dun contrato dos
contemplados no Texto Refundido da Lei de Contratos do Sector publico, aprobado por
Real Decreto Lexislativo 3/2011, de 14 de novembro, ou doutro instrumento alleo &

natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion doutras

figuras.

E para que conste, asinase esta memoria, en Santiago de Compostela

Ana Isabel Vazquez Reboredo
Directora Xerente
Fundacion Cidade da Cultura de Galicia

(asinado dixitalmente)

